
Dátuverndarkunning 
– viðgerð av persónupplýsingum í sambandi við spurnakanning / granskingarverkætlan 

 
1. Dátuábyrgdari 
Fróðskaparsetur Føroya (hereftir “dátuábyrgdarin”) er dátuábyrgdari fyri viðgerðina av 
teimum persónupplýsingum, ið verða savnaðar og viðgjørdar í sambandi við hesa kanning. 
 
Samskiftisupplýsingar: 
 

Fróðskaparsetur Føroya 
J. C. Svabos gøta 14 
Postsmoga 272 
FO-110  Tórshavn 
 
Tel.: +298 352500 
Faks: +298 352501 
T-post: setur@setur.fo 

 
Dátuábyrgdarin hevur útnevnt eitt dátuverndarfólk (DPO), sum kann svara spurningum um 
dátuvernd, tú kanst skriva til: 

T-post: dpo@setur.fo  
Heiti: “Att. dátuverndarfólk” 
 

2. Endamál við viðgerðini 
Endamálið við viðgerðini av persónupplýsingum er at: 

• gjøgnumføra eina hagfrøðiliga og/ella vísindaliga spurnakanning, 
• greina og lýsa viðurskifti, sum eru av týdningi fyri gransking og samfelagsliga vitan, 
• framleiða yvirskipað, anonymiserað hagtøl og granskingarúrslit. 

 
Viðgerðin verður ikki nýtt til marknaðarføring ella handilslig endamál. 
 
3. Heimild fyri viðgerðini 
Viðgerðin av persónupplýsingum fer fram við heimild í: 

• § 8, stk. 1, nr. 1 og/ella nr. 5 í dátuverndarlógini (samtykki / samfelagsáhugamál), 
• Í tráð við § 7, stk. 3 í dátuverndarlógini, tí viðgerðin fer fram til hagfrøðilig og 

vísindalig endamál, 
• §§ 12, stk 1 og 18 í dátuverndarlógini, tá ið viðgerðin fevnir um viðkvæmar 

persónupplýsingar og er neyðug til vísindaligar kanningar av týðandi 
samfelagsendamálið. 

 
4. Sløg av persónupplýsingum 
Vit kunnu viðgera hesi sløg av persónupplýsingum: 

• Vanligar persónupplýsingar, t.d. aldur, kyn, útbúgving, arbeiðsstøða, bústaðarland, 
um tú hevur børn og svar í spurnakanning. 

• Viðkvæmar persónupplýsingar, t.d. etniskt uppruna, politiskan hugburð, virðis 
hugburð (siðbundin ella liberal virði) ella líknandi, alt eftir innihaldi í 
spurnakanningini. 

 
Persónupplýsingar verða savnaðar ígjøgnum spurnakanningina.  

5. Hvaðani koma upplýsingarnar 
Persónupplýsingarnar verða í høvuðsheitum: 

• latnar beinleiðis av tær sjálvum, tá tú svarar spurnakanningini, 
• í ávísum førum sameindar við skrásettar upplýsingar (registerdátur), sambært 

galdandi lóggávu. 
 

6. Dátuviðgerari 
Dátuábyrgdarin nýtir DST (Danmarks Statistik / DST Survey) sum dátuviðgera. 
 
DST viðger persónupplýsingar bert eftir boðum frá dátuábyrgdaranum og sambært 
galdandi dátuviðgerðaravtalu, ið tryggjar: 

• hóskandi tøknilig og bygnaðarlig trygdartiltøk, 
• trúnað og vernd av persónupplýsingum, 
• at upplýsingar ikki verða nýttar til onnur endamál. 

 
7. Móttakarar av persónupplýsingum 
Persónupplýsingar verða sum meginregla ikki latnar víðari til triðjapart. 
 
Úrslit frá kanningini verða bert almannakunngjørd í yvirskipaðum og anonymiseraðum 
formi, soleiðis at eingin einstakur persónur kann kennast aftur. 
 
8. Flutningur til útlond 
Persónupplýsingar verða ikki fluttar til triðjalond uttan fyri ES/EBS, uttan at: 

• lógarkravd heimild er til staðar, 
• og nøktandi verndarstig er tryggjað sambært dátuverndarlógini. 

 
9. Goymsla og striking 
Persónupplýsingar verða goymdar, so leingi tær eru neyðugar fyri endamálið við 
granskingini. 
 
Tá endamálið er nátt, verða upplýsingar strikaðar, anonymiseraðar ella skrásettar sambært 
galdandi lóggávu. 
 
10. Tíni rættindi 
Sambært dátuverndarlógini hevur tú m.a. rætt til: 

• kunning um viðgerðina (§§ 23–25), 
• innlit í tínar persónupplýsingar (§ 26), 
• rætting av skeivum upplýsingum (§ 27), 
• í ávísum førum striking og viðgerðaravmarking (§§ 28–29), 
• rætturin til dátuflutning og mótmæli (§§ 31-32 
• at taka samtykki aftur, um viðgerðin er grundað á samtykki. 

 
Rættindini kunnu vera avmarkað, og tað veldst um ítøkiliga málið og ítøkiligu umbønina.   
 
11. Klaga 
Metir tú, at viðgerðin av tínum persónupplýsingum ikki er í samsvari við dátuverndarlógina, 
hevur tú rætt til at klaga til: 
 



Dátueftirlitið 
T-post: dat@dat.fo 
Telefon: +298 30 91 00 
Heimasíða: www.dat.fo 


